
IZVJEŠTAJ SA SEMINARA (KRIVIČNOPRAVNA OBLAST)

„Proaktivne istrage u predmetima korupcije“
Sarajevo
26. april 2023. godine
Na osnovu  Programa početne obuke i stručnog usavršavanja za 2023. godinu, Centar za edukaciju sudija i javnih tužilaca u RS u saradnji sa Centrom za edukaciju sudija i tužilaca FBiH,  uz podršku projekta „Jačanje tužilačkih kapaciteta u sistemu krivičnog pravosuđa“ koji  sprovodi Visoki sudski i tužilački savjet BiH uz podršku Vlade Švajcarske, je organizovao seminar prvenstveno namijenjen javnim tužiocima, na temu „Proaktivne istrage u predmetima korupcije“. Seminar je održan 26. aprila 2023. godine u Sarajevu. Edukator na ovom seminaru je bio Ermin Imamović, tužilac Kantonalnog tužilaštva Zeničko-dobojskog kantona. Seminaru je prisustvovalo osam tužilaca, četrnaest stručnih saradnika/savjetnika i trinaest pripadnika Ministarstva unutrašnjih poslova iz Bosne i Hercegovine.
U skladu sa dnevnim redom, tužilac Imamović je u prvom dijelu seminara izlagao na temu „Proaktivne istrage u predmetima korupcije, sa posebnim osvrtom na pokretanja proaktivnih predmeta korupcije na visokom nivou“. U sklopu te teme se osvrnuo na opće pojmove u vezi sa krivičnim djelima korupcije visokog nivoa, praktičnu primjenu i razmjenu iskustava (rano zavođenje predmeta korupcije visokog nivoa, pozicija predmeta u instituciji, prioritiziranje, kapaciteti, stvarnost), proaktivnost u pokretanju predmeta korupcije visokog nivoa (zakonski okviri, podzakonski okviri, interna pravila, stvarnost).

U drugom dijelu seminara, tužilac Imamović je izlagao na temu „Saradnja tužilaca i istražitelja u svim fazama krivičnog postupka“, u okviru koje je obradio pojmove zakonskih okvira, podzakonskih okvira (novo upustvo o saradnji tužilaca i ovlaštenih službenih lica i proaktivnost sa posebnim osvrtom na proaktivnost u provođenju posebnih istražnih radnji.

Na kraju seminara se osvrnuo na praksu kroz praktične primjera i razmjenu iskustava na temelju dobre i loše prakse i na složene istrage (planiranje-timovi)
Seminar je uspješno završen, te ocijenjen visokom ocjenom. Seminar je protekao uz izraženu interakciju između učesnika i predavača, te iskazanu zainteresovanost učesnika za nastavkom obuke na ovu temu.
U Banjaluci, 8.5.2023. Godine                                                                   Podnosilac izvještaja:                        

  Rufa Mujičić
                                                                                                                      Viši stručni saradnik

